
DOKUMENT TA’ ĦIDMA TAL-PERSUNAL TAL-KUMMISSJONI 

Analiżi tal-Abbozz ta’ Pjan Baġitarju ta’ Malta 

Li jakkumpanja d-dokument 

OPINJONI TAL-KUMMISSJONI 

dwar l-Abbozz ta’ Pjan Baġitarju ta’ Malta 

1. INTRODUZZJONI 
Malta ppreżentat l-Abbozz ta’ Pjan Baġitarju (APB) tagħha għall-2019 fil-15 ta’ Ottubru 2018 
f’konformità mar-Regolament (UE) Nru 473/2013. Malta hija soġġetta għall-parti preventiva 
tal-Patt ta’ Stabbiltà u Tkabbir u jenħtieġ li tippreserva pożizzjoni fiskali soda li tiżgura l-
konformità mal-objettiv baġitarju ta’ terminu medju (OTM).  
It-Taqsima 2 ta’ dan id-dokument tippreżenta l-prospetti makroekonomiċi li jirfdu l-Abbozz 
ta' Pjan Baġitarju u tipprovdi valutazzjoni bbażata fuq il-previżjoni tal-Kummissjoni tal-ħarifa 
tal-2018. It-taqsima li jmiss tippreżenta l-iżviluppi fiskali riċenti u ppjanati, skont l-Abbozz ta' 
Pjan Baġitarju, inkluża analiżi tar-riskji għall-kisba tagħhom abbażi tal-previżjoni tal-
Kummissjoni tal-ħarifa tal-2018. B’mod partikolari, tinkludi wkoll valutazzjoni tal-miżuri li 
jirfdu l-Abbozz ta' Pjan Baġitarju. It-Taqsima 4 tivvaluta l-iżviluppi fiskali riċenti u ppjanati 
fl-2018-2019 (filwaqt li tqis ir-riskji għall-kisba tagħhom) fil-konfront tal-obbligi li jinbtu 
mill-Patt ta' Stabbiltà u Tkabbir. It-Taqsima 5 tagħti analiżi tal-implimentazzjoni tar-riformi 
fiskali-strutturali b’risposta għar-rakkomandazzjonijiet speċifiċi għall-pajjiż fil-kuntest tas-
Semestru Ewropew adottat mill-Kunsill f’Lulju 2018. It-Taqsima 6 tippreżenta fil-qosor il-
konklużjonijiet ewlenin ta’ dan id-dokument. 

2. ŻVILUPPI MAKROEKONOMIĊI SOTTOSTANTI GĦALL-ABBOZZ TA' PJAN BAĠITARJU 
Ix-xenarju makroekonomiku sottostanti għall-APB jipprevedi li t-tkabbir tal-PDG fi prezzijiet 
kostanti fl-2018 jibqa’ robust iżda li se jmajna għal 5,8 %, minn 6,7 % fl-2017. L-attività 
ekonomika inqas dinamika fl-2018 tirrifletti kontribuzzjoni negattiva mill-esportazzjonijiet 
netti, minħabba rkupru fl-importazzjonijiet u tbattija fl-esportazzjonijiet. Huwa mistenni li d-
domanda domestika se tikkontribwixxi l-aktar għat-tkabbir, b’konsum akbar fl-unitajiet 
domestiċi u rkupru bil-mod fl-investiment. It-tkabbir tal-PDG fi prezzijiet kostanti huwa 
previst li jkompli jimmodera sa 5,3 % fl-2019 minħabba li rkupru fl-importazzjonijiet ipaċi l-
irkupru fl-investiment, filwaqt li l-konsum privat huwa mistenni li jnaqqas ir-ritmu. B’riżultat, 
id-domanda domestika hija prevista li tibqa’ l-akbar kontributur għat-tkabbir fl-2019 ukoll. 
Dan ix-xenarju jippreżenta reviżjoni ’l isfel tal-previżjonijiet li jirfdu l-Programm ta' Stabbiltà 
tal-2018 (PS), li pproġetta espansjoni ekonomika aktar dinamika fl-2018 minħabba 
kontribuzzjoni akbar mis-settur estern.  
Il-prospettiva għas-suq tax-xogħol hija pjuttost differenti mill-proġezzjonijiet tal-PS. Ir-rata 
tal-qgħad hija prevista li tkun ftit ogħla, 4,0 % fl-2018 u li se titla’ ftit sa 4,1 % fl-2019. Fl-
istess ħin, it-tkabbir tal-impjiegi wkoll huwa pproġettat li se jogħla, huwa u jilħaq 5,0 % fl-
2018 sa ma jbatti għal 3,7 % fl-2019. It-tkabbir fil-pagi huwa pproġettat li jaċċellera meta 
mqabbel mal-2017, iżda b’pass iktar kalm meta mqabbel ma’ li kien proġettat fil-PS. L-

inflazzjoni tal-HICP hija mistennija li titla’ gradwalment sa 1,7 % fl-2018, u sa 1,9 % fl-2019. 
Din it-triq tal-inflazzjoni ġiet riveduta ftit ’il fuq meta mqabbel mal-proġezzjonijiet fl-aħħar 
SP, minħabba inflazzjoni tas-servizzi ogħla fl-ewwel nofs tal-2018. 

Tabella 1. It-tqabbil tal-iżviluppi makroekonomiċi u tal-previżjonijiet 

 
 
Ix-xenarju makroekonomiku sottostanti għall-APB huwa aktar favorevoli mill-previżjoni tal-
ħarifa tal-Kummissjoni tal-2018. Il-proġezzjonijiet tat-tkabbir tal-PDG fi prezzijiet kostanti 
huma ogħla fis-sentejn li huma. Fl-2018, id-differenzi prinċipali bejn iż-żewġ xenarji huma 
motivati mid-domanda domestika, peress li l-kontribut aktar baxx mill-esportazzjonijiet netti 
huwa kkumpensat b’kontribuzzjoni ogħla mill-bidla fl-inventarji skont l-awtoritajiet. Fl-2019, 
l-esportazzjonijiet netti huma mistennija li jkollhom kontribut pożittiv aktar b’saħħtu għat-
tkabbir skont l-APB. B’riżultat, il-volatilità fis-swieq tal-esportazzjoni ewlenin ta’ Malta tista’ 
tkun ta’ riskju għax-xenarju makroekonomiku sottostanti għall-APB. Il-marġni tal-potenzjal 

2017
COM PS APB COM PS APB COM

PDG fi prezzijiet kostanti (bidla f'%) 6.7 6.1 5.8 5.4 5.3 5.3 4.9
Konsum privat (bidla f'%) 3.7 4.4 5.6 5.2 3.8 4.1 3.8
Formazzjoni grossa tal-kapital fiss (bidla 
f'%)

-7.3 4.2 1.3 1.6 10.0 8.4 8.2

Esportazzjonijiet ta' prodotti u servizzi (bidla 3.8 3.1 1.3 1.5 3.4 2.2 1.9
Importazzjonijiet ta' prodotti u servizzi (bidla -1.9 2.9 2.0 1.9 2.8 2.2 2.3
Kontribuzzjonijiet għat-tkabbir tal-
PGD reali:
- Domanda domestika finali 0.4 5.4 5.4 5.1 4.2 5.0 4.9
- Bidliet fl-inventarji -1.5 0.0 1.4 0.4 0.0 0.0 0.0
- Esportazzjonijiet netti 7.8 0.8 -1.0 -0.1 1.1 0.3 -0.1
Marġni tal-potenzjal tal-produzzjoni1 1.5 1.1 1.1 0.9 0.1 1.0 0.4
Impjieg (bidla f’%) 5.2 3.8 5.0 5.0 3.5 3.7 3.6
Rata tal-qgħad (%) 4.6 3.8 4.0 3.9 3.9 4.1 4.0
Produttività tax-xogħol (bidla f’%) 1.4 2.1 0.8 0.4 1.7 1.4 1.3
Inflazzjoni tal-HICP (%) 1.3 1.6 1.7 1.8 1.8 1.9 1.9
Deflatur tal-PDG (bidla f’%) 2.6 2.2 1.8 2.2 2.2 2.2 2.2
Kumpens għall-impjegati (ras għal ras, 
bidla f’%)

1.7 3.2 2.9 2.3 3.2 2.9 3.2

Tislif/self nett fir-rigward tal-bqija tad-dinja 
(% tal-PDG) 14.3 13.6 10.4 12.9 16.2 14.6 12.0

Nota:

2018 2019

Programm ta' Stabbiltà 2018 (PS);  Abbozz ta' Pjan Baġitarju għall-2019 (APB);  previżjoni tal-
Kummissjoni tal-ħarifa tal-2018 (COM); kalkoli tal-Kummissjoni

Sors:

1F’perċentwal tal-PDG potenzjali, bit-tkabbir tal-prodott potenzjali rikalkulat mis-servizzi tal-Kummissjoni 
abbażi tax-xenarju tal-programm bl-użu tal-metodoloġija maqbula b’mod komuni.

tal-produzzjoni (rikalkulat) fl-2018 kif ukoll fl-2019 jingħalaq biss ftit, filwaqt li fil-previżjoni 
tal-Kummissjoni jonqos b’pass aktar mgħaġġel. 
 

Kaxxa 1: Il-previżjonijiet makroekonomiċi li jirfdu l-baġit f’Malta  
Il-proġezzjonijiet makroekonomiċi li jirfdu l-APB ġew approvati mill-Kunsill Fiskali 
Konsultattiv Malti (MFAC), kunsill fiskali indipendenti stabbilit mill-Att dwar ir-
Responsabbiltà Fiskali. L-approvazzjoni saret permezz ta' ittra indirizzata lill-Ministru tal-
Finanzi, flimkien ma' rapport, ippubblikati fuq is-sit web tal-MFAC1. Skont l-MFAC, ix-
xenarju makroekonomiku tal-APB huwa plawżibbli. B’mod partikolari, l-MFAC iqis li s-sett 
sħiħ tal-previżjonijiet makroekonomiċi għall-2018 u 2019 li tħejjew mill-Ministeru għall-
Finanzi bħala parti mill-APB jaqgħu fil-medda li hija tista’ tapprova.  

 

3. ŻVILUPPI FISKALI REĊENTI U PPJANATI 

3.1. Żviluppi fid-defiċit 
Fl-2018, l-APB jistenna li s-surplus nominali se jonqos drastikament għal 1,1 % tal-PDG, 
wara surplus ta’ 3,5 % tal-PDG fl-2017. Dan huwa konformi mal-mira stabbilita fil-PS, b’xi 
reviżjonijiet fil-kompożizzjoni tiegħu u minkejja xi tibdil fix-xenarju fiskali u 
makroekonomiku. Il-bilanċ fiskali tal-gvern għall-2017 ġie rivedut ’l isfel b’0,4 % tal-PDG, 
minn 3,9 % għal 3,5 % tal-PDG, minħabba introjtu deferit relatat mal-International Investor 
Programm (IIP) u data ġdida għas-settur tal-gvern lokali. L-ammont ġie riallokat għad-dħul 
fl-ewwel żewġ trimestri tal-2018. Il-proġezzjonijiet makroekonomiċi ġew riveduti ’l isfel, bi 
tkabbir fil-PDG aktar baxx iżda b’aktar impjiegi fl-APB meta mqabbel mal-PS.  
Fl-APB, ir-rikavati relatati mal-IIP ġew riveduti ’l fuq, huma u jsewgu r-reviżjoni msemmija 
hawn fuq tad-data tal-2017, u huma mistennija li jilħqu 1,5 % tal-PDG fl-2018 (imqabbel ma’ 
0,9 % tal-PDG fil-PS). It-tkabbir akbar milli mistenni li kien hemm fil-konsum privat huwa 
stmat li kkontribwixxa għal dħul akbar mix-xejra ġenerali mit-taxxi indiretti. B’riżultat, l-
APB jistenna li d-dħul kurrenti jkun 0,3 punti punt perċentwali tal-PDG ogħla meta mqabbel 
mal-PS. Fl-istess ħin, imqabbla mal-PS, in-nefqa kurrenti hija mistennija tkun aktar dinamika, 
ukoll wara t-tiġdid ta’ ftehimiet dwar il-pagi f’xi setturi (pereżempju dawk tal-pulizija, tal-
edukazzjoni u tal-akkademja). Fl-istess ħin, l-investiment tal-gvern nett mill-fondi tal-UE 
huwa pproġettat li jkun inqas dinamiku, li jirrifletti assorbiment ogħla ta’ dawn il-fondi fit-
tieni nofs tas-sena.  
B’riżultat, skont l-APB, is-surplus fiskali fl-2018 huwa mistenni li jonqos b’2,4 punti 
perċentwali meta mqabbel mas-sena preċedenti. Dan it-tnaqqis huwa spjegat b’bosta fatturi. 
It-taxxi kurrenti huma mistennija li jiżdiedu b’0,4 punt perċentwali, bi spinta min-naħa tax-
xenarju makroekonomiku favorevoli, filwaqt li d-dħul kurrenti l-ieħor huwa mistenni li 
jonqos b’1,3 punt perċentwali, l-aktar minħabba rikavati iktar baxxi mill-IIP. Kollox ma’ 
kollox, id-dħul kurrenti huwa mistenni li jonqos b’0,9 punt perċentwali. Fl-istess ħin, in-nefqa 
hija mistennija taċċelera meta mqabbel mas-sena preċedenti, b’żieda fin-nefqa kurrenti ta’ 0,4 
punt perċentwali u l-investiment tal-gvern nett mill-fondi tal-UE b’1,1 punt perċentwali, ukoll 
bis-saħħa tat-trasferiment kapitali għall-Air Malta (b’valur ta’ 0,5 % tal-PDG).  

                                                 
1 Il-pubblikazzjoni tinsab hawn: https://mfac.org.mt/en/publications/Pages/Publications.aspx 

https://mfac.org.mt/en/publications/Pages/Publications.aspx

Il-previżjoni tal-Kummissjoni tal-ħarifa tal-2018 tipproġetta s-surplus tal-amministrazzjoni 
pubblika tal-2018 ikun ta’ 1,3 % tal-PDG, jiġifieri 0,2 punt perċentwali ogħla mill-mira tal-
awtoritajiet. Fir-rigward tal-muturi ewlenin, il-Kummissjoni tipproġetta investiment pubbliku 
ffinanzjat nazzjonalment iktar baxx, li huwa parzjalment ikkumpensat minn tkabbir iktar 
dinamiku fin-nefqa kurrenti.  
Għall-2019, l-ABP għandu l-mira ta’ żieda żgħira fis-surplus għal 1,3 % tal-PDG, li huwa 0,4 
punt perċentwali ogħla mqabbel mal-mira stipulata fil-PS. F'termini nominali, dħul ogħla mit-
taxxa u rikavati mistennija ogħla mill-IIP (0,9 % tal-PDG, meta mqabbel mal-istima ta’ 0,7 % 
tal-PDG) huma akkumpanjati minn nefqa kapitali netta iktar baxxa. Dawn ir-reviżjonijiet 
huma parzjalment ikkumpensati minn nefqa kurrenti ogħla. Ir-reviżjonijiet għall-komponenti 
tad-dħul u n-nefqa huma wkoll spjegati kemm mix-xenarju iktar favorevoli għall-konsum 
privat u s-suq tax-xogħol, kif ukoll mill-miżuri (b’impatt espansjonarju ta’ madwar 0,6 % tal-
PDG) inklużi fil-baġit għall-2019.  
Skont l-APB, fl-2019 id-dħul kurrenti (f’termini nominali) huwa mistenni li jiżdied b’6,2 % 
(inqas mit-tkabbir nominali tal-PDG) u b’hekk se jonqsu bħala sehem tal-PDG (b’0,5 % punt 
perċentwali) b’riżultat tat-tnaqqis mistenni fir-rikavati marbutin mal-IIP meta mqabbel mas-
sena ta’ qabel. In-nefqa kurrenti2 hija proġettata li se tnaqqas ir-ritmu, u tiżdied b’rata ta’ 
5,7 %, u li se tonqos b’ 0,5 punt perċentwali meta mqabbel mal-PDG. In-nefqa kapitali netta 
hija mistennija li tonqos marġinalment, b’0,1 punt perċentwali, bis-saħħa wkoll ta’ żieda 
mistennija fl-assorbiment tal-Fondi tal-UE u minkejja t-tmiem tat-trasferiment kapitali fl-Air 
Malta.  
Il-previżjoni tal-Kummissjoni tal-ħarifa tal-2018 tipproġetta s-surplus tal-amministrazzjoni 
pubblika tal-2019 ikun ta’ 1,2 % tal-PDG, 0,1 punt perċentwali anqas mill-mira tal-
awtoritajiet. Barra minn hekk, hemm xi differenzi fil-kompożizzjoni. In-nefqa kurrenti ogħla 
(fil-biċċa l-kbira kumpens lill-impjegati u nfiq soċjali) hija kkumpensata biss parzjalment 
min-nefqa iktar baxxa għall-investiment mill-fondi nazzjonali. Id-dħul kurrenti huwa 
marġinalment aktar baxx fil-previżjoni tal-Kummissjoni meta mqabbel mal-proġezzjoni tal-
APB. 
Ir-riskji relatati mal-miri fiskali jidhru bilanċjati. In-nefqa kurrenti tista’ tkun ogħla jekk l-
implimentazzjoni tal-baġit toħroġ aħjar milli mistenni. Mill-banda l-oħra, minħabba li sa issa 
kien diffiċli li tinkiseb stima preċiża tad-dħul mistenni mill-IIP, jeżistu possibbiltajiet inċerti 
ta’ żidiet għall-proġezzjonijiet tad-dħul. Barra minn hekk, jista’ jkun li d-dħul mit-taxxa jkun 
akbar mix-xejra ġenerali jekk it-tkabbir fl-impjiegi jissorprendi, u b’hekk itella’ l-konsum tal-
konsum tal-unitajiet domestiċi. 
Ir-rendiment fuq il-bonds sovrani taż-Żona tal-euro għadhom f’livelli storikament baxxi, u r-
rati ta’ 10 snin ta’ Malta bħalissa huma ta’ 1,523. B’konsegwenza ta’ dan, il-pagamenti tal-
imgħax totali mill-gvern ġenerali komplew jonqsu bħala sehem mill-PDG. It-tnaqqis fin-nefqa 
fl-imgħax hija dovuta wkoll għat-tnaqqis fil-livell tad-dejn gross tal-gvern ġenerali. Abbażi 
tal-informazzjoni inkluża fl-APB, in-nefqa fuq l-imgħax f’Malta hija mistennija li taqa’ minn 
1,8 % tal-PDG fl-2017 għal 1,6 % fl-2018 u li tkompli tonqos is-sena d-dieħla għal 1,5 % tal-
PDG, ferm taħt it-3,0 % li ġew irreġistrati fl-2012, fl-eqqel tal-kriżi tad-dejn sovran taż-żona 
                                                 
2 Il-proġezzjonijiet dwar in-nefqa kurrenti għall-2016 tinkludi riżerva ta' kontinġenza ta' 0,1 % tal-PDG 

(konformi mal-Att dwar ir-Responsabbiltà Fiskali) li għandha tiġi attivata fil-każ ta' xi nefqa mhux mistennija 
jew ta dħul anqas milli previst sabiex tiġi żgurata l-konformità mar-regoli fiskali (filwaqt li, jekk ma tintużax, 
tkun tfisser żieda fit-tifdil). 

3 Medja tar-rendiment tal-bonds ta’ 10 snin f’Settembru 2018. Sors: Eurostat. 

tal-euro. Din l-istampa ppreżentata fil-pjanijiet ta’ Malta hija kkonfermata mill-previżjoni tal-
Kummissjoni.  
F’termini strutturali4, il-pjanijiet tal-gvern iġibu magħhom tnaqqis imdaqqas fis-surplus fl-
2018, sa 0,6 % tal-PDG (minn 3,1 % fl-2017) u żieda żgħira għal 0,8 % tal-PDG fl-2019. 
Abbażi tal-previżjoni tal-Kummissjoni, il-bilanċ strutturali huwa mistenni li jistabbilizza ruħu 
f’0,9 % fis-sentejn li huma.  
Fl-isfond tat-tnaqqis fl-ispiża tal-imgħax, id-deterjorament proġettat fil-bilanċ strutturali fl-
2017-19 (2,3 punti perċentwali tal-PDG) huwa akkumpanjat minn deterjorament iktar evidenti 
fil-bilanċ primarju strutturali (2,6 punti perċentwali tal-PDG).  
 

  

                                                 
4 Il-bilanċ nett aġġustat ċiklikament ta' miżuri ta' darba u temporanji, ikkalkulat mill-ġdid mill-Kummissjoni 

b'metodoloġija miftiehma b'mod komuni. 

Tabella 2. L-għamla tal-aġġustament baġitarju 

 
 

3.2. Żviluppi fid-dejn 
Il-proporzjon ta’ dejn mal-PDG tal-amministrazzjoni pubblika naqas għal 50.9 % tal-PDG fl-
2017 bis-saħħa tal-iżviluppi fiskali u makroekonomiċi favorevoli u minkejja l-aġġustament 
bejn l-istokk u l-flussi li jżid id-dejn (li jammonta għal 2.9 % tal-PDG). Dan tal-aħħar kien 

2017 Bidla: 2017-
2019

COM PS APB COM PS APB COM APB
Dħul 39.7 38.7 39.4 39.0 38.0 39.1 38.6 -0.6
li minnu:
- Taxxi fuq il-produzzjoni u l-
importazzjoni 12.6 12.3 12.7 12.5 11.9 12.5 12.3 -0.1
- Taxxi kurrenti fuq introjtu, ġid, 
eċċ. 14.1 14.5 14.5 14.4 14.6 15.0 14.8 0.9
- Taxxi kapitali 0.2 0.2 0.2 0.2 0.2 0.2 0.2 0.0
- Kontribuzzjonijiet soċjali 6.3 6.3 6.3 6.3 6.2 6.2 6.2 -0.1
- Oħrajn (reżidwi) 6.6 5.4 5.7 5.6 5.1 5.2 5.1 -1.4
Nefqa 36.2 37.6 38.4 37.7 37.1 37.8 37.5 1.6
li minnha:
- Nefqa primarja 34.3 36.0 36.8 36.1 35.7 36.3 36.0 2.0

li minnha:
Kumpens lill-impjegati 11.4 11.4 11.5 11.6 11.1 11.4 11.6 0.0

Konsum intermedju 6.5 6.7 6.9 6.9 6.7 6.9 7.0 0.4

Ħlasijiet soċjali 10.2 10.0 10.1 10.1 9.7 10.0 10.1 -0.2
Sussidji 1.3 1.2 1.4 1.4 1.2 1.4 1.4 0.1
Formazzjoni grossa tal-kapital 
fiss 2.3 3.0 3.3 2.5 3.3 3.6 2.8 1.3
Oħrajn (reżidwi) 2.7 3.7 3.6 3.6 3.7 3.0 3.2 0.3

- Nefqa fuq l-imgħax 1.8 1.6 1.6 1.6 1.4 1.5 1.5 -0.3
Bilanċ tal-gvern ġenerali (BGĠ)

3.5 1.1 1.1 1.3 0.9 1.3 1.2 -2.2
Bilanċ primarju 5.4 2.7 2.7 2.9 2.4 2.7 2.6 -2.7
Miżuri ta' darba u oħrajn temporanji

-0.3 0.1 0.0 0.0 0.1 0.0 0.1 0.3
BGĠ ħlief ta’ darba 3.8 1.0 1.1 1.3 0.9 1.3 1.1 -2.5
Marġni tal-potenzjal tal-
produzzjoni1 1.5 1.1 1.1 0.9 0.1 1.0 0.4 -0.4
Bilanċ aġġustat ċiklikament1 2.8 0.6 0.6 0.9 0.9 0.8 1.0 -2.1
Bilanċ strutturali (BS)2 3.1 0.5 0.6 0.9 0.8 0.8 0.9 -2.3
Bilanċ primarju strutturali2 4.9 2.1 2.2 2.5 2.3 2.3 2.4 -2.7

Sors:
Programm ta' Stabbiltà 2018 (PS);  Abbozz ta' Pjan Baġitarju għall-2019 (APB);  previżjoni tal-Kummissjoni tal-ħarifa tal-2018 
(COM); kalkoli tal-Kummissjoni

1Marġni tal-potenzjal tal-produzzjoni (f’% tal-PDG potenzjali) u l-bilanċ aġġustat ċiklikament skont l-APB/programm skont il-kalkoli mill-
ġdid tal-Kummissjoni abbażi tax-xenarju tal-APB/programm bl-użu tal-metodoloġija maqbula b’mod komuni.
2Bilanċ (primarju) strutturali = bilanċ (primarju) aġġustat ċiklikament bl-esklużjoni ta’ miżuri ta’ darba u oħrajn temporanji.

Noti:

(% tal-PDG)
2018 2019

relatat, fost affarijiet oħrajn, mad-dħul mill-IIP u l-bafer kapitali. Fl-APB, il-proporzjon tad-
dejn gross tal-gvern ġenerali huwa mistenni li jonqos għal 46,9 % fl-2018 u li jkompli jonqos 
bi 3,1 punti perċentwali tal-PDG fl-2019, u jilħaq 43,8 % tal-PDG.  
L-aġġustament bejn l-istokk u l-flussi huwa pproġettat li jkun anqas fl-2018 (0,8 % tal-PDG) 
u li jirdoppja fl-2019 (1,6 % tal-PDG). L-aġġustament bejn l-istokk u l-flussi aktar baxx fl-
2018 huwa dovut għal bilanċ negattiv fil-fond b'amortizzament progressiv użat biex 
jimmaniġja d-dejn. 
 

Tabella 3. Żviluppi fid-dejn 

 
 
Imqabbel mal-PS, l-APB jipproġetta tnaqqis iżgħar fil-proporzjon tad-dejn, partikolarment fl-
2018. Fl-2018, l-APB jipproġetta kontribuzzjoni iktar baxxa tat-tkabbir nominali għat-tnaqqis 
tad-dejn. Fl-2019, imqabbel mal-PS, it-tnaqqis iżgħar tad-dejn huwa prinċipalment spjegat 
mid-dejn ogħla li jżid l-aġġustament fil-fluss tal-istokkijiet, li huwa parzjalment biss 
ikkumpensat mill-kontribuzzjoni ogħla għat-tnaqqis fid-dejn kemm tas-surplus primarju u l-
effett ta’ kumulazzjoni. 
Skont il-previżjoni tal-Kummissjoni, il-proporzjon tad-dejn huwa pproġettat li jonqos għal 
47,9 % fl-2018 u li jkompli jonqos għal 44,8 % tal-PDG fl-2019. Id-differenza meta mqabbla 
mal-mira tal-APB fl-2018 hija spjegata mill-aġġustament bejn l-istokk u l-flussi ogħla fil-
previżjoni tal-Kummissjoni, li hija konformi mal-valuri mgħoddija, surplus primarju kemxejn 
iżgħar u impatt iżgħar tal-inflazzjoni fuq il-proporzjon tad-dejn għall-PDG. Fl-2019, il-
Kummissjoni qed tbassar surplus primarju marġinalment iċken u aġġustament bejn l-istokk u 
l-flussi iktar baxx. 

PS APB COM PS APB COM
Proprozjon tad-dejn gross1 50.9 45.8 46.9 47.9 42.5 43.8 44.8
Bidla fil-proporzjon -5.4 -5.1 -4.0 -3.0 -3.3 -3.1 -3.1
Kontribuzzjonijiet 2 :

1. Bilanċ primarju -5.4 -2.7 -2.7 -2.9 -2.4 -2.7 -2.6
2. Effett ta’ kumulazzjoni -2.9 -2.3 -2.0 -2.0 -1.7 -1.9 -1.7

Li minnu:
Nefqa fuq l-imgħax 1.8 1.6 1.6 1.6 1.4 1.5 1.5
Effett tat-tkabbir -3.4 -2.9 -2.7 -2.6 -2.2 -2.3 -2.2
Effett tal-inflazzjoni -1.3 -1.0 -0.8 -1.0 -0.9 -1.0 -1.0

3. Aġġustament stokk-flussi 2.9 -0.1 0.7 1.9 0.8 1.6 1.3
Noti:

1 Tmiem il-perjodu.

Sors:

2017

2 L-effett ta’ kumulazzjoni jaqbad l-impatt tan-nefqa fuq l-imgħax fuq id-dejn akkumulat, kif ukoll l-impatt tat-
tkabbir tal-PDG fi prezzijiet kostanti u l-inflazzjoni fuq il-proporzjon tad-dejn (permezz tad-denominatur). L-
aġġustament bejn l-istokk u l-flussi jinkludi d-differenzi fil-kontabilità tal-flus u dik abbażi tad-dovuti, l-

(% tal-PDG) 2018 2019

Programm ta' Stabbiltà 2018 (PS);  Abbozz ta' Pjan Baġitarju għall-2019 (APB);  previżjoni tal-
Kummissjoni tal-ħarifa tal-2018 (COM); kalkoli tal-Kummissjoni

Ir-riskji enfasizzati għall-miri ta’ defiċit japplikaw ukoll għall-proġezzjonijiet tal-APB. Barra 
minn hekk, f’Malta, meta mqabbel ma’ Stati Membri oħra, il-garanziji tal-gvern mogħtija 
mill-gvern ċentrali fuq id-dejn ta’ unitajiet mhux governattivi għadhom għoljin. Wara li laħqu 
16,6 % tal-PDG fl-2012, dawn naqsu għal 15,8 % tal-PDG fl-2014 u komplew jonqsu għal 
14,1 % tal-PDG fl-2016. 
 

3.3. Miżuri li jirfdu l-abbozz ta' pjan baġitarju 
L-awtoritajiet Maltin ippreżentaw il-baġit tal-2019 lill-Parlament fit-22 ta’ Ottubru 2018.  
Min-naħa tad-dħul, skont l-APB il-miżuri huma mistennija li jnaqqsu s-surplus nominali 
b’0,2 % tal-PDG. Dawn jinkludu, fost miżuri oħra, l-impatt negattiv fuq id-dħul tal-VT relatat 
mad-direttiva dwar il-kummerċ elettroniku; l-estensjoni tat-tnaqqis tad-dazju fuq id-
dokumenti għax-xerrejja tal-ewwel u tat-tieni darba, għax-xiri ta’ proprjetà f’Għawdex kif 
ukoll għal nies b’diżabilità; l-introduzzjoni ta’ inċentivi fiskali għal kontribuzzjonijiet għal 
pensjonijiet privati kif ukoll ir-reviżjoni tal-faxex tat-taxxa fuq id-dħul għal dawk li jaqilgħu 
inqas.  
Min-naħa tan-nefqa, kollox ma’ kollox, il-miżuri tal-baġit huma mistennija li jnaqqsu s-
surplus bi kważi 0,1 % tal-PDG. Il-baġit jinkludi miżuri mmirati li jżidu l-pensjonijiet, inklużi 
l-pensjonijiet tas-servizz, filwaqt li jestendi l-possibbiltà ta’ xogħol wara l-età tal-irtirar ukoll 
għall-impjegati tas-settur pubbliku; bosta miżuri soċjali inkluża żieda fir-rata taċ-children’s 
allowance (sabiex il-benefiċjarji li jkunu qed jaqilgħu l-paga minima akbar il-ġdida u familji 
bi dħul baxx jibqgħu eliġibbli li jirċievu l-ogħla rata) u żieda fl-allowances għad-diżabilità u t-
tfal, l-introduzzjoni ta’ benefiċċji tal-qgħad għal min jaħdem għal rasu, u żieda fir-rata tal-
assistenza medika. Hemm ukoll skema tal-impjiegi mmirata għal Għawdex, u assistenza 
finanzjarja għall-ħaddiema, studenti u pazjenti Għawdxin li jivvjaġġaw lejn Malta jew 
joqogħdu hemm biex jaħdmu, jistudjaw jew għal żjarat mediċi.  
Kollox ma’ kollox, il-miżuri l-ġodda inklużi fil-baġit tal-2019 huma stmati li se jnaqqsu s-
surplus fiskali b’madwar 0,3 % tal-PDG. 
Barra mill-miżuri l-ġodda li għadhom kemm issemmew, l-APB jipprevedi l-espansjoni ta’ 
miżuri li ġew introdotti fis-snin preċedenti, b’mod partikolari s-sussidju fuq il-kera biex 
jindirizza l-prezz għoli tal-kera, u l-estensjoni tan-netwerk tat-trasport tal-iskejjel, b’impatt 
espansjonarju ta’ 0,2 % tal-PDG.  
Fl-aħħar, il-PDG jipproġetta n-nefqa ffinanzjata mill-Fond Soċjali għall-Iżvilupp Nazzjonali 
għal 0,1 % tal-PDG, li huwa maqsum bejn l-investiment pubbliku (3/4) u nefqa kurrenti oħra 
(1/4).  
B’riżultat, b’kollox il-miżuri deskritti huma stmati li għandhom impatt nett ta’ tnaqqis tas-
surplus ta’ madwar 0,6 % tal-PDG, li huwa plawżibbli. 

Tabella 4. Il-miżuri diskrezzjonarji ewlenin irrappurtati fl-APB 
A. Miżuri diskrezzjonarji meħuda mill-Gvern Ġenerali — in-naħa tad-dħul 

 

 
B. Miżuri diskrezzjonarji meħuda mill-Gvern Ġenerali — in-naħa tan-nefqa 

 
 

2018 2019 2020
Taxxi fuq il-produzzjoni u l- -0.1 -0.1 0.0
Taxxi kurrenti fuq introjtu, ġid, -0.1 0.0 0.0
Taxxi kapitali
Kontribuzzjonijiet soċjali 0.0 0.0 0.0
Introjtu mill-proprjetà
Oħrajn -0.7 -0.6 -0.2
Total -0.8 -0.7 -0.1

L-impatt fuq il-baġit fit-tabella huwa l-impatt aggregat tal-miżuri kif irrapportati fl-APB, 
jiġifieri mill-awtoritajiet nazzjonali. Sinjal pożittiv jimplika li d-dħul jiżdied b’konsegwenza 
ta’ din il-miżura.

It-tabella tinkludi wkoll l-impatt tal-miżuri li ġew introdotti fi snin imgħoddija.

Impatt fuq il-baġit (% tal-PDG)
(kif irrappurtat mill-awtoritajiet) 

Nota: 

Sors: Abbozz tal-Pjan Baġitarju għall-2019

Komponenti

2018 2019 2020
Kumpens tal-impjegati 0 0.0 0
Konsum intermedju 0.24 0.0 0
Ħlasijiet soċjali -0.08 -0.2 0.03
Nefqa fuq l-imgħax
Sussidji 0 0.0 0
Formazzjoni grossa tal-kapital 
fiss

-0.05 -0.1 -0.02

Trasferimenti kapitali 0 0.0 0.04
Oħrajn -0.13 0.1 -0.1
Total -0.02 -0.24 -0.05

Komponenti

It-tabella tinkludi wkoll l-impatt tal-miżuri li ġew introdotti fi snin imgħoddija.

Nota: 

Sors: Abbozz tal-Pjan Baġitarju għall-2019

Impatt fuq il-baġit (% tal-PDG)
(kif irrappurtat mill-awtoritajiet) 

L-impatt fuq il-baġit fit-tabella huwa l-impatt aggregat tal-miżuri kif irrapportati fl-APB, 
jiġifieri mill-awtoritajiet nazzjonali. Sinjal pożittiv jimplika li n-nefqa tiżdied 
b’konsegwenza ta’ din il-miżura.

4. KONFORMITÀ MAD-DISPOŻIZZJONIJIET TAL-PATT TA' STABBILTÀ U TKABBIR 
4.1. Konformità mal-OTM  
Malta hija soġġetta għall-parti preventiva tal-Patt ta’ Stabbiltà u Tkabbir. Il-bilanċ tal-gvern 
ġenerali kellu surplus ta’ 3,5 % tal-PDG fl-2017 u huwa mistenni li jżomm is-surplus tul il-
perjodu tal-APB. Dan huwa kkonfermat mill-previżjoni tal-Kummissjoni għas-snin 2018 u 
2019. 
Il-bilanċ strutturali Malti laħaq surplus ta’ 3,1 % tal-PDG fl-2017, ferm ’il fuq mill-objettiv ta' 
terminu medju tiegħu ta’ pożizzjoni baġitarja bbilanċjata f’termini strutturali. It-titjib fil-
pożizzjoni fiskali ibbenefika l-aktar mid-dħul relatat ma’ miżura baġitarja partikolari, jiġifieri 
l-IIP, li żiedet id-dħul b’4,5 % tal-PDG tul il-perjodu 2014–17. Madankollu, anke jekk ma 
jitqiesx id-dħul mill-IIP, il-bilanċ strutturali xorta jibqa’ f'surplus fl-2017.  
Fl-2018, skont l-informazzjoni pprovduta fl-APB, il-bilanċ strutturali (rikalkulat) huwa 
mistenni li jkun ta’ 0,6 % tal-PDG, jiġifieri ogħla mill-OTM ta’ pożizzjoni baġitarja 
bbilanċjata f’termini strutturali. Dan jimxi ġeneralment mal-previżjoni tal-Kummissjoni. 
Għalhekk, dan jindika li hemm konformità mad-dispożizzjonijiet tal-PST fl-2018, li huwa 
wkoll ikkonfermat fil-previżjoni tal-Kummissjoni. 
Fl-2019, skont l-APB, mal-ewwel daqqa t’għajn, il-bilanċ strutturali (rikalkulat) huwa 
mistenni li jiżdied b’0,2 punt perċentwali u li jilħaq surplus ta’ 0,8 % tal-PDG, u b’hekk jibqa’ 
ogħla mill-OTM. Dan jindika li hemm konformità mad-dispożizzjonijiet tal-PST fl-2019, li 
huwa wkoll ikkonfermat fil-previżjoni tal-Kummissjoni. 
Fit-Tabella 5 hemm indikati bl-aħmar xi devjazzjonijiet kbar, billi dawn iċ-ċifri huma bbażati 
fuq surplus strutturali ferm iktar baxx fl-2017 milli attwalment stmat: 0,6 tal-PDG proġettat 
fil-previżjoni tal-Kummissjoni tal-ħarifa tal-2017 kontra 3,1 % tal-PDG proġettati fil-
previżjoni tal-Kummissjoni tal-ħarifa tal-2018. Bis-saħħa ta’ dan il-punt tat-tluq ogħla 
f’termini strutturali fl-2017, Malta bħalissa hija mistennija li tibqa’ teċċedi l-OTM tagħha fl-
2018 u fl-2019 minkejja d-deterjorament strutturali kbir proġettat fl-2018.  
Fl-istess ħin, l-iżviluppi tan-nefqa għandhom jiġu ssorveljati bir-reqqa fuq terminu qasir u 
medju, l-aktar fid-dawl ta’ xi riskji possibbli għar-reżiljenza aktar ’il quddiem. 
Skont l-APB, kif ukoll il-previżjoni tal-Kummissjoni, il-proporzjon tad-dejn għall-PDG, li fl-
2017 kien taħt il-livell limitu ta’ 60 % tal-PDG, huwa mistenni li jibqa’ taħt dan il-livell u li 
jkompli jinżel tul l-orizzont tal-programm. 
Wara valutazzjoni bbażata fuq l-APB, il-konformità mal-OTM tidher li timxi mar-rekwiżit 
tal-parti preventiva tal-Patt kemm fl-2018 kif ukoll fl-2019. Il-previżjoni tal-Kummissjoni tal-
ħarifa tal-2018 tikkonferma din il-valutazzjoni fis-sentejn li huma. 

Tabella 5: Konformità mar-rekwiżiti tal-parti preventiva 

 
 
 
 

  

(% tal-PDG) 2017

Objettiv fuq terminu medju (OTM) 0.0
Bilanċ strutturali 2 (COM) 3.1
Bilanċ strutturali abbażi tal-iffriżar (COM) 0.6

Pożizzjoni fir-rigward tal-OTM3 At or above 
the MTO

2017
COM APB COM APB COM

Aġġustament meħtieġ4 0.0

Aġġustament meħtieġ korrett5 -0.8

Tibdil fil-bilanċ strutturali6 3.0 -2.6 -2.2 0.2 0.1

Devjazzjoni ta’ sena mill-aġġustament meħtieġ 7 3.8 -2.0 -1.6 1.1 0.9
Devjazzjoni medja ta’ sentejn mill-aġġustament 
meħtieġ 7 3.1 0.9 1.1 -0.4 -0.4

Rata ta’ referenza applikabbli8 5.5
Devjazzjoni ta’ sena aġġustata għal affarijiet ta’ 
darba 9 1.0 -2.4 -2.4 0.5 0.5

Devjazzjoni medja ta’ sentejn aġġustata għal 
affarijiet ta’ darba 9 1.1 -0.7 -0.7 -0.9 -0.9

Sors:

3 Skont il-bilanċ strutturali rilevanti fis-sena t-1.
4 Abbażi tal-pożizzjoni fil-konfront tal-OTM, il-pożizzjoni ċiklika u l-livell tad-dejn (ara Kummissjoni Ewropea: Vademecum dwar il-
Patt ta' Stabbiltà u Tkabbir, paġna 38)

5  Aġġustament meħtieġ korrett għall-klawżoli, il-marġni possibbli tal-OTM u d-devjazzjoni permessa fil-każ ta' kisbiet akbar min-normal

6 Bidla fil-bilanċ strutturali mqabbel mas-sena t-1. Il-valutazzjoni ex post għall-2017 saret abbażi tal-previżjoni tal-Kummissjoni tar-rebbiegħa tal-
2018.

7  Id-differenza bejn il-bidla fil-bilanċ strutturali u l-aġġustament meħtieġ korrett.

8.3 10.1

9 Devjazzjoni tar-rata ta' tkabbir tan-nefqa pubblika netta minn miżuri ta' dħul diskrezzjonarju, żidiet fid-dħul mandati mil-liġi u miżuri ta' darba mir-
rata ta' referenza applikabbli f'termini tal-effett fuq il-bilanċ strutturali. L-aggregat tan-nefqa użat għall-parametru referenzjarju tan-nefqa jinkiseb 
bl-użu tal-metodoloġija maqbula b'mod komuni. Sinjal negattiv jimplika li t-tkabbir fin-nefqa jeċċedi r-rata ta' referenza applikabbli.

-0.6 -0.9

Noti
1 L-iktar livell favorevoli tal-bilanċ strutturali, imkejjel bħala perċentwal tal-PDG milħuq fl-aħħar tas-sena t-1, bejn il-previżjoni tar-rebbiegħa (t-1) u 
l-aħħar previżjoni, jiddetermina hemmx il-ħtieġa li jkun hemm aġġustament lejn l-OTM jew le fis-sena t. Huwa ammess marġni ta’ 0,25 punt 
perċentwali (p.p.) biex ikun hemm evalwazzjoni li jkun intlaħaq l-OTM.

8  Rata fuq terminu medju ta' referenza tat-tkabbir potenzjali tal-PDG. Ir-rata ta' referenza (standard) tapplika mis-sena t+1, jekk il-pajjiż ikun laħaq l-
OTM tiegħu fis-sena t. Tapplika rata kkoreġuta dment li l-pajjiż ikun qed jaġġusta lejn l-OTM tiegħu, inkluż fis-sena t.

2  Bilanċ strutturali = bilanċ tal-gvern aġġustat ċiklikament bl-esklużjoni ta’ miżuri ta’ darba.

Programm ta' Stabbiltà 2018 (PS);  Abbozz ta' Pjan Baġitarju għall-2019 (APB);  previżjoni tal-Kummissjoni tal-ħarifa tal-2018 (COM); 
kalkoli tal-Kummissjoni

2018 2019
Pożizzjoni inizjali1

0.9 0.9
0.9 -

At or above the MTO At or above the MTO

0.0 0.0

0.0 0.0

Pilastru tal-parametru referenzjarju tal-infiq

(% tal-PDG) 2018 2019

Pilastru tal-bilanċ strutturali

5. KOMPOŻIZZJONI TAL-FINANZI PUBBLIĊI U L-IMPLIMENTAZZJONI TAR-RIFORMI 
STRUTTURALI FISKALI  

Il-bilanċ tal-baġit huwa ppjanat li jonqos minn surplus ta’ 3,5 % tal-PDG fl-2017 għal surplus 
ta’ 1,3 % tal-PDG fl-2019. Is-surplus għoli eċċezzjonali fl-2017 kien ir-riżultat ta’ rata għolja 
ta’ tkabbir tad-dħul kurrenti kif ukoll rikavati mill-IIP ogħla milli mistenni. It-tkabbir tad-dħul 
mit-taxxa huwa mistenni li jbatti xi ftit, wara l-moderazzjoni li saret fix-xenarju 
makroekonomiku, iżda xorta mistenni li jibqa’ pjuttost dinamiku. Barra minn hekk, id-dħul 
relatat mal-IIP huwa mistenni li jonqos meta mqabbel mal-quċċata milħuqa fl-2017 (2,2 % 
tal-PDG) għal 1,5 % tal-PDG fl-2018 u li tistabbilizza għal madwar 0,9 % tal-PDG fl-2019. 
Barra minn hekk, fil-perjodu meqjus, ġew introdotti bosta miżuri biex tiżdied it-tassazzjoni 
indiretta (b’mod partikolari dazji tas-sisa fuq prodotti li huma perikolużi għas-saħħa u għall-
ambjent), biex jappoġġaw lill-intrapriżi ta’ daqs żgħir u medju (billi ġie introdott livell limitu 
għall-eżenzjoni mill-VAT) u biex jeżentaw jew inaqqsu d-dazji fuq id-dokumenti għal min 
ikun qed jixtri proprjetà għall-ewwel jew it-tieni darba, u biex titnaqqas it-tassazzjoni diretta 
(b’mod partikolari ribass tat-taxxa għall-pensjonanti u nies bi dħul baxx, kreditu ta' taxxa 
għall-edukazzjoni, u inċentivi fiskali għall-pensjonijiet privati). B’riżultat ta’ dan, id-dħul 
kurrenti huwa mistenni li jonqos 1,4 punt perċentwali tal-PDG fil-perjodu 2017–19. 
Min-naħa tan-nefqa, in-nefqa kurrenti hija mistennija li se tonqos biss marġinalment fil-
perjodu 2017–19. It-tnaqqis fin-nefqa fuq l-imgħax u l-infiq soċjali huwa kkumpensat l-aktar 
minn konsum intermedju ogħla. L-investiment pubbliku u nfiq kapitali ieħor, li bdew minn 
livell baxx ħafna fl-2017, huma mistennija li jiżdiedu b’1,7 punt perċentwali tal-PDG sal-
2019, minħabba żieda fir-rata tal-assorbiment tal-fondi tal-UE b’riżultat tal-bidu ta’ perjodu 
ta' programmazzjoni ġdid, u żieda fl-investiment iffinanzjat mir-riżorsi nazzjonali. Ta’ min 
jiġi nnutat li l-infiq kapitali ieħor jinkludi trasferiment kapitali mhux rikorrenti fl-2018 lill-Air 
Malta. 
Ir-Rakkomandazzjoni tal-Kunsill indirizzata lil Malta taħt is-Semestru Ewropew fit-13 ta’ 
Lulju 20185 irrakkomandat li Malta tiżgura s-sostenibbiltà tas-sistema tas-saħħa u tal-
pensjonijiet, inkluż billi żżid l-età statutorja tal-irtirar u billi tirrestrinġi l-irtirar bikri. L-APB 
jirrapporta wkoll il-miżuri rilevanti fl-oqsma tal-kura tas-saħħa u tal-pensjonijiet.  
Fil-qasam tal-kura tas-saħħa, hemm żewġ inizjattivi rilevanti għaddejjin biex tissaħħaħ il-kura 
tas-saħħa primarja. L-ewwel waħda hija t-twaqqif taċ-Ċentru Reġjonali tan-Nofsinhar sal-
2023, li se jservi bħala faċilità komprensiva għall-kura fil-komunità u li se toffri kura 
speċjalizzata għal bosta mard mifrux. It-tieni inizjattiva hija l-introduzzjoni tas-sistema ta’ 
rekords mediċi elettroniċi, sal-2020, mis-Servizzi tal-Kura Primarja. Is-sistema l-ġdida se 
tieħu post is-sistema li hemm bħalissa, ibbażata bil-karti, u hija mistennija li ttejjeb il-
kontinwità tal-kura u l-koordinazzjoni bejn il-kura primarja u sekondarja. Filwaqt li jidher li 
ż-żewġ inizjattivi sejrin fid-direzzjoni t-tajba billi jnaqqsu l-pressjoni fuq il-kura fl-isptarijiet, 
l-impatt konkret tagħhom fuq in-nefqa fil-kura tas-saħħa pubblika se jkollu bżonn jiġi 
vvalutat.  

                                                 
5 Ir-Rakkomandazzjoni tal-Kunsill tat-13 ta' Lulju 2018 dwar il-Programm Nazzjonali ta' Riforma tal-2018 ta' 

Malta u li tagħti opinjoni tal-Kunsill dwar il-Programm ta' Stabbiltà tal-2018 ta' Malta (ĠU C 320, 10.9.2018, 
p. 76–79). 



 

13 

 

Fil-qasam tas-sostenibbiltà tas-sistema tal-pensjonijiet, fl-2018 twaqqaf Grupp Strateġiku 
għall-Pensjonijiet6 li huwa inkarigat bit-tħejjija għar-Rieżami Strateġika tal-2020. Huwa 
mistenni rapport sa Diċembru 2020, li jindika r-rakkomandazzjonijiet biex is-sistema tal-
pensjonijiet ssir adegwata u sostenibbli. Barra minn hekk, għadhom għaddejjin sforzi għad-
diversifikazzjoni tad-dħul tal-irtirar u biex titnaqqas id-dipendenza fuq il-pensjonijiet tal-istat. 
Fl-2015 ġew imnedija skemi tal-pensjonijiet privati personali flimkien ma’ inċentivi fiskali. 
Il-baġit tal-2019 isaħħaħ l-inċentivi fiskali għat-tifdil tal-pensjonijiet privati u pensjonijiet tal-
irtirar okkupazzjonali volontarji. Miżuri oħrajn jikkonċernaw it-tisħiħ tal-litteriżmu 
finanzjarju: Strateġija dwar l-Irtirar u l-Kapaċità finanzjarja mnedija f’Jannar 2017 b’għadd 
ta’ inizjattivi għaddejjin; bosta konferenzi organizzati mill-Borża ta’ Malta (MSE) fl-2015 u l-
2017; u l-promozzjoni tal-edukazzjoni finanzjarja permezz tal-MSE Institute. L-ewwel 
valutazzjoni ta’ dawn l-inizjattivi tindika ftit li xejn impatt fuq is-sostenibbiltà tas-sistema tal-
pensjonijiet, filwaqt li possibbilment jikkontribwixxu biex iżidu d-dħul li mhux ġej mill-
pensjonijiet. 
Kollox ma’ kollox, skont valutazzjoni preliminari, il-miżuri msemmija ma jidher li għandhom 
l-ebda impatt fuq is-sostenibbiltà tas-sistemi tal-kura tas-saħħa u tal-pensjonijiet. Fir-Rapport 
dwar il-Pajjiż għall-2019 u fil-kuntest tar-rakkomandazzjonijiet speċifiċi għall-pajjiż li se 
jkunu proposti mill-Kummissjoni f’Mejju tal-2019 se ssir valutazzjoni komprensiva tal-
progress li sar fl-implimentazzjoni tar-rakkomandazzjonijiet speċifiċi għall-pajjiż. 
 

Kaxxa 2 - L-indirizzar tal-piż tat-taxxa fuq ix-xogħol fiz-żona tal-euro 

Il-piż tat-taxxa fuq ix-xogħol fiż-żona tal-euro huwa relattivament għoli, u dan għandu impatt fuq l-
attività ekonomika u fuq l-impjieg. F'dan l-isfond, il-Grupp tal-Euro esprima impenn biex inaqqas il-
piż tat-taxxa fuq ix-xogħol. Fit-12 ta’ Settembru 2015, il-Grupp tal-Euro qabel li jagħmel parametraġġ 
referenzjarju tal-piż tat-taxxa fuq ix-xogħol tal-Istati Membri taż-żona tal-euro fil-konfront tal-medja 
tal-UE ponderata skont il-PDG, billi l-ewwel joqgħod fuq l-indikaturi li jkejlu l-feles ta’ taxxa fuq 
ħaddiem waħdu b’paga medja u ħaddiem wieħed b’paga baxxa. Qabel ukoll li jorbot dawn in-numri 
mal-medja tal-OECD għall-iskop ta' paragun aktar wiesa'. 

Il-feles ta' taxxa jkejjel id-differenza bejn il-kostijiet totali tax-xogħol biex timpjega ħaddiem u l-qligħ 
nett tal-ħaddiem. Huwa magħmul minn taxxi fuq l-introjtu personali u l-kontribuzzjonjiet tas-sigurtà 
soċjali ta' min iħaddem u tal-ħaddiem. Akbar ma jkun il-feles tat-taxxa, akbar ikunu d-diżinċentivi li 
wieħed imur jaħdem jew li jiġu impjegati ħaddiema ġodda. Il-graffs aktar ’l isfel juru l-feles tat-taxxa 
f'Malta għal ħaddiem waħdu li jaqla' rispettivament il-paga medja u paga baxxa (50 % taħt il-medja), 
imqabbel mal-medja tal-UE.  

Il-piż tat-taxxa fuq ix-xogħol f’Malta fuq paga medja u fuq paga baxxa (2017) 

 

                                                 
6 Il-Grupp Strateġiku jibni fuq ir-Rakkomandazzjoni 62B tal-Att dwar is-Sigurtà Soċjali, li jitlob rieżami 

strateġiku kull ħames snin dwar l-adegwatezza, is-sostenibbiltà u s-solidarjetà tas-sistema tal-pensjonijiet, li 
jenħtieġ li tiġi komplementata minn kummissjoni teknika dwar il-pensjonijiet bipartiġġana. 

Noti: M’hemmx data riċenti disponibbli għal Ċipru. Il-medji tal-UE u taż-ŻE huma ponderati skont il-PDG. Il-medja tal-
OECD mhijiex ponderata. 

Sors: Il-bażi ta' data tal-Kummissjoni Ewropea dwar l-Indikaturi tat-Taxxa u l-Benefiċċji, skont data tal-OECD. 

Il-parametraġġ referenzjarju huwa biss l-ewwel pass fil-proċess lejn konklużjonijiet ta’ politika sodi u 
speċifiċi għall-pajjiż. Il-piż tat-taxxa fuq ix-xogħol jinteraġġixxi ma' firxa wiesgħa ta' elementi oħra ta' 
politika bħalma huma s-sistema ta' benefiċċji u s-sistema tal-iffissar tal-pagi. Prestazzjoni tajba tal-
impjiegi tindika li jista' jkun li l-ħtieġa li tonqos it-tassazzjoni fuq ix-xogħol hija anqas urġenti, filwaqt 
li r-restrizzjonijiet fiskali jistgħu jiddettaw li t-tnaqqis fit-taxxa fuq ix-xogħol għandu jiġi kkumpensat 
għalkollox b’miżuri oħrajn li jsaħħu d-dħul jew li jnaqqsu l-infiq. Hija neċessarja analiżi profonda u 
speċifika għall-pajjiż, qabel ma jkunu jistgħu jsiru konklużjonijiet ta’ politika. 

L-APB ta' Malta ma fih l-ebda miżura ġdida li taffettwa l-feles ta’ taxxa.  

Il-baġit tal-2019 jinkludi bosta miżuri soċjali. Dawn il-miżuri jkomplu jibnu fuq politiki ta’ 
distribuzzjoni mwettqa fi snin riċenti bl-għan li tissaħħaħ il-koeżjoni soċjali u l-ġustizzja soċjali, 
filwaqt li jappoġġaw il-kundizzjonijiet xierqa biex l-ekonomija tkompli tikber u toħloq l-impjiegi. 
B’mod partikolari, dawn il-miżuri huma mmirati biex iżidu l-introjtu nett ta’ min jaqla pagi medji jew 
baxxi, familji bit-tfal, biex jiġu sostnuti d-djar affordabbli u biex jitnaqqas ir-riskju tal-faqar fost l-
anzjani billi jissaħħaħ id-dħul taħghom u jiġi appoġġat l-għoti tal-kura fit-tul. L-impatt baġitarju 
tagħhom huwa stmat madwar 0,1 % tal-PDG, iffinanzjat għalkollox bit-tnaqqis tas-surplus fiskali.  

 
L-APB jirrapporta wkoll dwar l-aħħar żviluppi rigward ir-rieżamijiet tal-infiq komprensivi li 
għaddejjin7, li bdew fl-2014 u li sa issa koprew l-oqsma tas-sigurtà soċjali, is-saħħa, l-
edukazzjoni u l-Unità tal-Ġestjoni u l-Effiċjenza. Il-proċess ta’ istituzzjonalizzazzjoni tar-
rieżamijiet tal-infiq komprensivi beda permezz tal-assistenza mill-Programm ta' Appoġġ għal 
Riformi Strutturali. Fl-2018, twaqqaf Direttorat fi ħdan id-Diviżjoni għall-Affarijiet Baġitarji 
li ngħata l-kompitu li jippjana u jikkordina r-rieżamijiet f’kollaborazzjoni mal-ministeri, 
dipartimenti jew ċentri tal-ispejjeż rispettivi. Ġew ifformulati abbozzi ta’ linji gwida 
operazzjonali u twaqqaf programm ta’ taħriġ, bil-ħsieb li jiġu mħarrġa madwar 50 uffiċjal 
minn bosta ministeri. 
 

6. KONKLUŻJONI ĠENERALI 
Wara valutazzjoni kumplessiva tal-APB għall-2018, l-aġġustament strutturali ppjanat huwa 
konformi mat-triq ta’ aġġustament meħtieġ lejn l-OTM kemm fl-2018 kif ukoll fl-2019. Il-
previżjoni tal-Kummissjoni tal-ħarifa tal-2018 tikkonferma l-valutazzjoni ta’ konformità fis-
sentejn li huma. 
 

                                                 
7 Ir-Rakkomandazzjoni tal-Kunsill indirizzata lil Malta taħt is-Semestru Ewropew fil-11 ta’ Lulju 2017 

irrakkomandat lil Malta biex tespandi l-kamp ta' applikazzjoni tal-analiżijet tan-nefqa għas-settur pubbliku 
aktar wiesa’ u biex tintroduċi nefqa pubblika bbażata fuq ir-rendiment. 

